
Cofnodion Cyfarfod Cyngor Cymuned Llanfihangel Ystrad a gynhaliwyd ar Nos 

Fawrth, 10fed Hydref 2023 am 7.30pm yn Neuadd Felinfach 

PRESENNOL 

Cynghorwyr : Dan Evans (Cadeirydd),  Harry Williams, Lynford Thomas, Haf Hughes, 

Johnny Davies, Gerwyn Owen, Lyn Williams, Alan Henson,  Glyn Davies,. 

1. YMDDIHEURIADAU   Y Cyng. Melinda Williams 

2. PERSONOL 

Estynwyd cydymdeimlad i’r Cadeirydd ar golli brawd-yng-nghyfraith ac i’r Cyng. Alan 

Henson yn dilyn marwolaeth Tom Jenkins, Tegfryn. 

3. DATGELU BUDDION PERSONOL – Dim i’w datgelu 

4. CADARNHAU COFNODION 12/09/23 

Nodwyd bod enw’r Cyng. Harry Williams wedi ei ollwng o’r rhestr presenoldeb.  Wedi 

cywiro’r camgymeriad  cynigiwyd bod y cofnodion yn gywir gan y Cyng. Glyn Davies ac 

eiliwyd gan y Cyng. Alan Henson . Derbyniwyd yn unfrydol. 

5. MATERION YN CODI 

11.ii Meinciau.  Cadw ar yr Agenda 

     6.   ADRODDIAD Y CYNGHORYDD SIR 

           Ni chafwyd adroddiad mis hwn. 

     7.   CYLLID  

                 i. Tâl y Clerc mis Medi -   £213.57 

      ii. Taliad blynyddol i’r ICO - £40.00 

 

8. BOCSUS BLODAU 

Yn dilyn trafodaeth gynhwysfawr penderfynwyd cysylltu gyda Stuart Akkermans, 

Cae Hir i drafod mabwysiadu cynllun y flwyddyn flaenorol ac i ofyn am amcanbris.  

Penderfynwyd gofyn i’r un unigolion i gymryd gofal dros y bocsus pawn ddaw’r 

amser.  Penderfynwyd hefyd symud y bocs o’r arosfa bws yn Temple Bar i faes 

parcio Fronfelen.  Cynigiwyd gan y Cyng. Harry Williams ac eiliwyd gan y Cyng. 

Lynford Thomas. 

9. CYNLLUNIO .  Ni dderbyniwyd ceisiadau cynllunio i’w hystyried. 

10. GOHEBIAETH 

a. Adolygiad Mannau Pleidleisio.  Derbyniwyd yr hysbysiad oddi wrth y Cyn-
gor Sir yn nodi’r dyddiadau pwysig.  Nodwyd hefyd bod mannau pleidleisio 

etholaeth Llanfihangel Ystrad yn aros yr un peth. 

b. CFFI Ceredigion – llythyr yn diolch am y rhodd o £100.00 



c. Cynllun Llesiant Lleol Ceredigion.  Rhannwyd gwybodaeth am weithdai a 

gynhelir yn ystod yr wythnosau nesaf. 

11. UNRHYW FATER ARALL 

a. Anfonwyd llythyr o gydymdeimlad at deulu Michael Morgans. 

b. Yn sgil colli Michael cysylltwyd â Phil Hill sydd yn goruchwylio’r gwaith o 

gydlynu’r diffibrilwyr ar ran Un Llais Cymru. Awgrymodd y byddai’r 

gwasanaeth yn medru cynorthwyo dros dro ond byddai angen penodi 

rhywun i gymryd gofal drostynt.  Ar gynnig y Cyng. Haf Hughes 

penderfynwyd yn unfrydol cysylltu ag Adran Sant Ioan Llanbed i ofyn am 

gyngor. 

c. Ysgol Cribyn.  Cafwyd adroddiad gan y Cyng. Alan Henson am y cyfarfod 

cyhoeddus a gynhaliwyd ar 5ed Hydref.   Bu cryn diddordeb ar y noson a 

phenderfynwyd yn unfrydol gysylltu’n ffurfiol â’r Cyngor Sir i ddatgan 

diddordeb i brynu’r safle. 

d. Gwobr y Gymuned 2023.  Dosbarthwyd ffurflenni. 

e. Llifogydd.  Ar gais y Cyng. Alan Henson cysylltwyd â’r Sir parthed 

llifogydd rhwng Penbryn a Ffatri Penwern yn dilyn y glaw mawr ar 20fed 

Medi.  Er bod y llifogydd wedi gostwng mae angen- clirio’r draen cyn y 

glaw trwm nesaf. 

f. Cyrsiau.   Nodwyd dyddiadau’r cyrsiau am Hydref a Tachwedd trwy 

gyfrwng y Gymraeg. 

g. Un Llais Cymru.   Cynhelir y cyfarfod rhanbarth nesaf dros Zoom ar 25ain 

Hydref. 

h. Ysgol Newydd.  Nododd y Cyng. Harry Williams bod yna gyfle i unigolion i 

gynnig enw ar gyfer yr Ysgol Newydd a gellir eu cyflwyno trwyddo fe pe bai 

rhywun yn dymuno cynnig enw. 

i. Y Vale.  Estynnodd y Cyng. Glyn Davies longyfarchiadau i’r Vale wrth 

lwyddo gyda’r cais am gefnogaeth gan Lwyodraeth y DU.  Ategwyd hyn 

gan yr aelodau. 

j. Golau Stryd Maesymeillion.  Nododd y Cyng. Haf Hughes bod y golau 

wedi ei adfer. 

k. Tyllau Hewl.  Nododd y Cyng. Gerwyn Owen bod twll cas yn yr hewl ger 

Tegfryn Dihewyd.  Penderfynwyd cysylltu â’r Sir. 

l. Bwcabus.  Ar gais y Cyng. Lyn Williams penderfynwyd ysgrifennu at 

Drafnidiaeth Cymru i ofyn - yn sgil colli’r gwasanaeth Bwcabus - a fyddai’n 

bosib sicrhau bod o leiaf un neu ddau bws y dydd yn dod trwy Gribyn. 

m. Lifogydd.  Ar gais y Cyng. Alan Henson penderfynwyd cysylltu â’r Sir i 

dynnu sylw at broblem dŵr yn cronni ger Penlon, Cribyn. 



n. Bocs Halen.   Cafwyd cais gan Euros Davies, Penlon, Cribyn, trwy’r Cyng. 

Alan Henson pe bai modd gofyn am osod bocs halen ar y rhiw ger 

Penlon/Ffosygaseg. Yn ystod y gaeaf mae’r lori laeth yn cael trafferth 

dringo’r rhiw ac yn effeithio ar ei fusnes yntau yn trin peiriannau 

amaethyddol.  Penderfynwyd cysylltu â’r Sir. 

o. Hewl Troedyrhiw.   Nododd y Cyng. Alan Henson gyflwr gwael yr hewl o 

Pandy hyd at Troedyrhiw.  Penderfynwyd cysylltu â’r Sir. 

p. Bro Henllys.   Nododd y Cyng. Glyn Davies bod twll yn yr hew lar y ffordd 

yn arwain at Bro Henllys.  Penderfynwyd cysylltu â’r Sir. 

12. DYDDIAD A LLEOLIAD Y CYFARFOD NESAF 

Cynhelir y cyfarfod nesaf ar Ragfyr 12fed 2023 yn Ysgol Cribyn 

 

 

 

 

 

 


